
1975: diktadorea hil da. 
ETA-k egindako lan gaitzari esker 

(nori esker, bada?) iraultza giroa soma-
tzen da Euskal Herriko sektore as-
kotan; edo aldatu-nahi sakona bederen 
Estatuko eskualde eta alor batzutan 
ere, bere eragina du euskal borroka la-
tzak. 

Eta berak, betikoak, ordena sakra-
tuaren aldekoak, Francoren garai hitsa 
lasai pasa zuten berberak, asaldatu 
egiten dira: "Cuidado con estos locos. 
No pongamos en peligro el orden". 

1978: "atado, bien atado". Legeta-
suna galduta. España bakar bat. Hiz-
kuntza bakar bat. Sozialismoa, utopia. 
Kapitalismoa, ikutu ezina. "Hay que 
desdramatizar". Alegia: hau zinez al-
datu nahi duen jendea isilarazi behar 
da. Gu, beraz: egoera, bai gaur eta bai 
1950an " d r a m a t i s m o z " senditzen 
duten bakarrak, gu baikara. Berak, ez: 
ez gaur ez orduan. 

Soluzioa? Erraza da, legetasuna 
onartu ez dugunoi, egurra eta egurra. 
"Etsi egingo ditek. Bat horixe!" 

Konstituzioa onartu behar da, txalotu 
behar da, bedeinkatu behar da, ospatu 
behar da. 

Erdara ere onartu behar da, erdara 
onartu behar da, erdara defenditu behar 
da, euskararen defendatzaileek kakaztu 
egiten gaituzte. 

Piperpotoa ere onartu behar da, pi-
perpotoa defenditu behar da, piper-
potoa txalotu behar da, ikurriñaren al-
deko fanatikoek kakaztu egiten gatuzte. 

1988: "ya hemos desdramatizado". 
Eta orain? Erraza, mutilak; "ahora a 
chupar del bote, a repartirnos los cho-
llos, los enchufes, los ereditos, los ho-
nores". Beste ero horiek? Lehertuko al 
dira! Vivan la chulaponería, el chulo-
putismo y el Madriz imperial. con Z.. 

Guk, "inadaptatuok", "los que no 
saben cambiar", beste garai bateko 
iguanodonteok, irestera. Berek, gure 
herriko farisauek, barre eta barre. Sal-
duen algara hitsaz, barre algaraz. 

Berek, betikoek, lortu baitute para 
disu kontsentsuatu hau, barre egiten 
dute. Normala da: Europan aspaldi ho-
netan lortu den saldukeriarik itsusiena 
mamitzeak, barre apur bat merezi du. 
Ez duzue uste? 

